
Nd. 50. Frumvarp til laga [47. mál]
um breyting á lögum nr. 68/1973, um breyting á lögum nr. 45 16. apríl 1971, um
Stofnlánadeild landbúnaðarins, landnám, ræktun og byggingar í sveitum.

Flm.: Þór Vigfússon, Lúðvík Jósepsson.

1. gr.
Við 10. gr. laga nr. 68/1973 bætist þessi málsgrein:
Eigi skulu verðtryggð lán til nýbygginga og endurbygginga íbúðarhúsa á lög-

býlum.

2. gr.
Lög þessi öðlast þegar gildi.

Greinargerð ..

Stjórn Stofnlánadeildar landbúnaðarins ákvað í lok októbermánaðar s.L, og
hefur sú ákvörðun hlotið staðfestingu hæstvirts landbúnaðarráðherra, að lán úr
Stofnlánadeild landbúnaðarins til íbúðabygginga bænda skuli vera verðtryggð að
30%. Er það í fyrsta skipti að slíkt gerist.

Með þessu verðtryggingarákvæði er bændum gert erfiðara fyrir um íbúðabygg-
ingar en fólki í þéttbýli. Í þéttbýli er yfirleitt alltaf hægt að selja íbúðarhúsnæði
á hvaða byggingarstigi sem er og endursöluverð íbúða þar fer hækkandi til jafns
við tilkostnað. Langt er frá að sama gildi um íbúðarhúsnæði til sveita. Þar eru
sölumöguleikar yfirleitt hverfandi litlir og alls engir nema bóndi taki sig upp af
bújörð sinni.

Flutningsmenn telja að þetta verðtryggingarákvæði íþyngi mjög bændum um
íbúðabyggingar og dragi verulega úr því hlutverki laganna um Stofnlánadeild land-
búnaðarins, sem kveðið er á um í 1. gr., "að treysta byggð í sveitum landsins".

Á árinu 1973 veitti Stofnlánadeild landbúnaðarins 202 lán til íbúðabygginga
bænda, að upphæð tæp 1. 79 milljónir króna. Fyrir liggja á þessu ári lánsumsóknir
vegna svipaðs fjölda framkvæmda. Hér er ekki um slíkar upphæðir að ræða, sem
hlotnast mundu bændum, nái frumvarp þetta fram að ganga, að flutningsmenn telji
forsvaranlegt, miðað við tilgang laganna um Stofnlánadeild landbúnaðarins, að gera
bændum íbúðabyggingar svo erfiðar sem ákvörðun stjórnar Stofnlánadeildarinnar
ákveður,


